
				এই পাতাটির মুদ্রণ সংশোধন করা প্রয়োজন। 
স্বগীয় কবিরাজ গঙ্গাপ্ৰসাদ সেন
কলিকাতা কুমারটুলীর স্বনামখ্যাত কবিরাজ ৬/গঙ্গাপ্ৰসাদ সেন মহাশয়ের নাম না জানেন, বাঙ্গালা দেশের প্রাচীন ও প্ৰাচীনগণের মধ্যে এরূপ লোক অতি অল্পই আছেন। এক সময়ে কবিরাজ গঙ্গাপ্ৰসাদের গৃহ বহুদূর-দেশাগত রোগিগণে প্ৰপূরিত হইত। গঙ্গাপ্ৰসাদেৱ পূৰ্বপুরুষগণের আদিনিবাস ঢাকা জেলার বিক্রমপুরের অন্তঃপাতী উত্তরপাড় কোমরপুর গ্রামে। তথা হইতে র্তাহারা প্ৰথমে ঢাকা ও পরে কলিকাতা কুমারটুলীতে আসিয়া বসবাস করিতে থাকেন। তাহার পিতার নাম ৬/নীলাম্বর সেন ।
১২৪৭ সালে কবিরাজ নীলাম্বর সেন মহাশয় পুণ্যতোয় গঙ্গাতীরে ৰাস করিবার জন্য কলিকাতায় আগমন করেন এবং নিত্য গঙ্গাসানের নীলাম্বর সেন । সুবিধা হইবে ভাবিয়া কুমারটুলীতে বাসস্থান নির্দেশ করেন। পূর্ববঙ্গে তিনি চিকিৎসা-শাস্ত্ৰে সবিশেষ পারদর্শী বলিয়া খ্যাতি লাভ করিয়াছিলেন। প্ৰতিভার সর্বত্রই জয় হইয়া থাকে, সুতরাং তিনি প্ৰধানতঃ পূতসলিলা সুরধুনীর তীরে বাস করিতে অভিলাষী হইলেও কাৰ্য্যক্ষেত্রে তাহার চিকিৎসা-নৈপুণ্য এবং অভিজ্ঞত কলিকাতার মধ্যে আশু প্ৰচারিত হয়। নীলাম্বর এরূপ ধন্বন্তরিাকল্প চিকিৎসক ছিলেন যে, পূর্ববঙ্গের ঘরে ঘরে এইরূপ প্ৰবাদ বাক্য ছিল ;-
“নীলাম্বরের বড়ি গণি মিঞার ঘড়ি ।”
নীলাম্বর যে সময়ে কলিকাতায় আগমন করেন, সে সময়ে ইংরাজী

